
1. HYRJE 

Zgjedhjet e 12 dhjetorit 2010 ishin zgjedhjet e para për Kuvendin e Kosovës të 
organizuara në Kosovën e pavarur dhe sovrane. Përveç kësaj, ishin zgjedhjet e para të 
jashtëzakonshme në Kosovë me të cilat demokracia e shtetit më të ri po vihej në sprovë. 
Kësisoj, rëndësia e këtyre zgjedhjeve ishte e shumëfishtë.  

Partitë politike në Kosovë kishin vetëm 10 ditë kohë për të shpalosur programet dhe 
vizionet e tyre në një fushatë intensive parazgjedhore. Në frymën e një tradite të krijuar 
me zgjedhjet e mëhershme në Kosovë, Instituti Kosovar për Kërkime dhe Zhvillime të 
Politikave (KIPRED) ka bërë monitorimin e mediave gjatë fushatës parazgjedhore. Duke 
konsideruar se një raportim i denjë, i ndershëm dhe i balancuar i aktiviteteve të partive 
politike gjatë fushatës është një pikë kyçe në demokratizimin e gjithëmbarshëm të 
shoqërisë, KIPRED i ka dhënë një kujdes të veçantë monitorimit të mediave të shkruara 
dhe atyre televizive gjatë kësaj fushate.  

KIPRED ka monitoruar të gjitha edicionet e gazetave të përditshme dhe programet 
televizive të tri televizioneve me frekuenca kombëtare. Gjatë monitorimit, KIPRED 
është përqendruar në elementet kuantitative të prezantimeve mediale duke matur me 
kujdes hapësirën që mediat u kanë ndarë raportimeve për aktivitetet e ndryshme të 
partive. Përpos kësaj, sivjet për herë të parë KIPRED ka bërë edhe një monitorim 
kualitativ të mbulimit të fushatës parazgjedhore, kryesisht në edicionet e lajmeve, duke 
analizuar mes tjerash edhe qasjen e redaksisë në raportim dhe përzgjedhjet editoriale. 

KIPRED ka vërejtur një raportim kryesisht fer dhe objektiv të mediave për sa i përket 
aktiviteteve e partive politike, me disa përjashtime në rastet kur disa redaksi kanë 
favorizuar aktivitetet e ndonjë subjekti politik apo nuk kanë pasur qasje neutrale në 
raportim.  

Gjatë monitorimit kualitativ të edicioneve të lajmeve tek të tre televizionet, KIPRED ka 
vënë re një tentativë të redaksive për të mbajtur këto edicione sa më të pastër nga 
nuancat politike. Megjithatë, në disa raste, të tri televizionet kanë pasur lëshime sa i 
përket pasqyrimit të aktiviteteve me karakter të fushatës parazgjedhore si lajm jashtë 
fushatës.  

Të tri televizionet kanë organizuar debate parazgjedhore të cilat kanë qenë të ndryshme 
për sa i përket kualitetit dhe formatit. Kësisoj, KIPRED nuk ka monitoruar debatet në 
bazë të një standardi të përbashkët e as që ka krahasuar formatet, por është munduar të 
përqendrohet në kualitetin informativ të këtyre debateve dhe kohën e mënyrën që u është 
ofruar për prezantim subjekteve politike.  

2. METODOLOGJIA 

Subjekt i këtij monitorimi kanë qenë tri televizionet me frekuenca kombëtare, RTK, KTV 
dhe RTV21, si dhe të gjitha gazetat e përditshme në Kosovë, Koha Ditore, Zëri, Express, 
Infopress, Epoka e Re, Kosova Sot, Bota Sot, Tribuna Shqiptare dhe Lajm. 

Monitorimi ka filluar me 1 dhjetor 2010 dhe ka zgjatur po aq sa ka zgjatur fushata 
parazgjedhore, deri me 10 dhjetor. 

Gjatë kësaj periudhe kohore, KIPRED ka regjistruar gjithë programin televiziv në DVD 
dhe ka bërë mbledhjen e kopjeve të të gjitha gazetave. KIPRED fillimisht ka përpiluar 
pyetësorin e detajuar për këtë monitorim, në të cilin më pas janë kodifikuar përgjigjet në 
mënyrë që të lehtësohet monitorimi. Pyetësori është përqendruar, por nuk është limituar, 
në këto çështje: 

- Nëse partive politike dhe kandidatëve u është dhënë hapësirë korrekte në media 

- Nëse aktivitetet e partive politike dhe kandidatëve janë përcjellë në mënyrë të 
paanshme dhe të barabartë 

- Nëse ka qenë e mundur për publikun që të informohet drejt dhe sa duhet përmes 
mediave për fushatën elektorale 

- Nëse mediat u janë përmbajtur kodit të tyre të etikës dhe etikës universale të 
raportimit politik 

Përkundër faktit që shumica e monitoruesve të KIPRED-it kanë pasur përvojë në 
gazetari e komunikim si dhe përvojë nga monitorimi i mëhershëm, instituti ka bërë një 
përgatitje preliminare të stafit, duke siguruar standardizimin e formave dhe mënyrës së 
plotësimit të tyre. Programi televiziv i regjistruar në DVD është monitoruar nga këta 
monitorues, njëjtë siç janë monitoruar dhe matur me kujdes faqet e gazetave të 
përditshme. Gjetjet preliminare të monitorimit, përmes një shablloni hulumtues, janë 
futur në një bazë të përbashkët të shënimeve për çdo ditë. Në fund të çdo dite, analistët e 
KIPRED-it kanë analizuar këto gjetje dhe kanë bërë gjykimin dhe kategorizimin e tyre. 
Gjykimi kategorizimi dhe seleksionimi përfundimtar i gjetjeve është bërë përmes analizës 
ekipore.  

Pas këtij analizimi, KIPRED ka bërë nxjerrjen e statistikave dhe grafikoneve të 
përgjithshme dhe i ka analizuar ato. Në fund të periudhës monitoruese, KIPRED ka bërë 
rishikimin e gjetjeve të monitorimit dhe përpilimin e tyre në këtë raport.  

3. EDICIONET E LAJMEVE 

KIPRED ka monitoruar edhe edicionet qendrore të lajmeve të televizioneve me shtrirje 
kombëtare në Kosovë, përkatësisht RTK, KTV dhe RTV21. Këto lajme janë monitoruar 
në mënyrë kualitative që të vëzhgohet ndonjë ndikim politik, lëshim redaktorial apo 
anime të tjera, që do të mund të kishin ndikim tek formësimi i mendimit të njëanshëm 
tek votuesit apo ndikim të drejtpërdrejtë në votën e tyre. 

Procesit i monitorimit ka nxjerrë në pah disa probleme gjatë transmetimeve të lajmeve. 
Disa nga këto kanë qenë shkelje serioze të parimit të raportimit të paanshëm dhe të 
balancuar të lajmeve. Lloji i shkeljeve, si do të shihet më poshtë, shërben më shumë për 
të promovuar një parti të caktuar sesa për ti dëmtuar të tjerat.  

3.1. RTK 

Gjatë monitorimit të Radio Televizionit të Kosovës, KIRPED ka vënë re një tentativë 
për të mbajtur një edicion të lajmeve sa më të pastër nga nuancat politike. Sidoqoftë, vlen 
të përmendet se RTK ka bërë disa lëshime gjatë transmetimit të lajmeve të tyre qendrore 
duke lejuar transmetimin e storjeve të cilat kanë qenë pjesë e kampanjës zgjedhore të 
partisë në pushtet.  

Një nga lëshimet më blatante kanë qenë deklaratat e ndryshme të Hashim Thaçit në 
cilësinë e kryeministrit. Këto deklarata janë bërë nga selia e PDK-së dhe kanë përmbajtur 
premtime të cilat nuk mund të interpretohen ndryshe përpos atyre të një fushatë 
zgjedhore. Në të njëjtën mënyrë janë transmetuar storje të tjera të cilat mund të 
interpretohen si promovuese, si vizita e ministrit Limaj në autostradë, premtimet e Thaçit 
ndaj sindikatës së sportistëve, etj. 

Një tjetër anësi është vënë re gjatë transmetimit të storjeve protokollare, si nënshkrimit të 
marrëveshjeve apo kontratave të parapara nga qeveria. Në vend që këto lajme të 
paraqiteshin në bazë të marrëveshjes apo çështjes në diskutim, ato janë transmetuar si një 
arritje e pushtetarëve dhe lajmi kryesor ka qenë që këta pushtetarë e kanë nënshkruar një 
marrëveshje. 

Sfidoftë, duhet theksuar se RTK shihet të jetë munduar të mbajë një ton dhe transmetim 
të paanshëm të lajmeve gjatë fushatës zgjedhore.  

3.2. KTV 

KTV ka mbajtur një edicion të pastër të lajmeve gjatë kampanjës zgjedhore me 
përjashtim të një dite në të cilën, si RTK, ka transmetuar një lajm më premtime të 
kryeministrit në dorëheqje Hashim Thaçi.  

Thaçi ka folur për një pako stimuluese për vitin e ardhshëm, një pako të cilën ky i fundit 
nuk ka pasur mundësi ta miratojë duke pasur parasysh që buxheti nuk është aprovuar. 
Prandaj, kjo storje nuk mund të quhet asgjë tjetër përpos një fushate politike, sidomos 
duke pasur parasysh që është bërë nga selia e PDK-së.  

Ajo çka është vënë re në storjet e KTV-së është gjithashtu një ton tejet negativ dhe 
përqeshës ndaj partisë në pushtet. Gjatë edicionit qendror të lajmeve, KTV ka 
transmetuar dy storje përqeshëse, një për Jakup Krasniqin dhe tjetra për Hashim Thaçin. 
Këto storje janë marrë me gabimet dhe gafat e këtyre dy personave dhe është vënë re një 

ton i rëndë tallës gjatë tyre. Duhet theksuar se storje të tilla nuk e kanë vendin gjatë një 
transmetimi të mirëfilltë të lajmeve.  

3.3. RTV 21 

RTV21 ka qenë kryesisht i balancuar për sa i përket storjeve të transmetuara dhe mënyrës 
së mbulimit të lajmeve të ndryshme gjatë fushatës zgjedhore. 

Sidoqoftë, ka pasur përjashtime në dy raste gjatë dhjetë-ditëshit ku, si televizionet tjera, 
RTV 21 ka transmetuar storjen promovuese për PDK-në ku Hashim Thaçi ka bërë 
premtime mbi një pako stimuluese etj. Një storje tjetër problematike ka qenë transmetimi 
i një deklarate të tej zgjatur të z. Thaçi, ku ky i fundit ka bërë premtime të gjëra elektorale. 
Kjo storje nuk ka qenë asgjë tjetër përpos fushatës elektorale dhe një rrëshqitje e tillë nga 
stafi redaktorial nuk është e pranueshme. 

Sidoqoftë duhet theksuar se nga të tre televizionet e monitoruara, RTV21 ka qenë 
televizioni më i kujdesshëm dhe ka bërë ndarjen e storjeve të fushatës nga ato të 
përgjithshme të informacionit me më së shumti kujdes. 

4. KRONIKAT ZGJEDHORE 

Televizionet nacionale në përgjithësi kanë dedikuar hapësirë të barabartë për të gjitha 
subjektet politike me disa probleme të vogla. Njëri nga elementet që e ka bërë më 
sfiduese këtë punë për televizionet ka qenë koha e shkurtë e fushatës. Ky fakt ka bërë që 
margjina e gabimit për sa i përket lëshimeve të vogla të jetë më e madhe se zakonisht. 
Ndërsa për sa i përket renditjes, televizionet nuk kanë përdorur ndonjë formulë të 
rotacionit të reportazheve. Një shenjë e kësaj është fakti se disa subjekteve të caktuara 
dominojnë në fillim të kronikave zgjedhore. 

 
Në reportazhet e transmetuara në KTV dhe RTV 21, qasja e gazetarëve ka qenë 
profesionale dhe neutrale në përgjithësi. Gazetarët e RTK-së kanë pasur qasje pozitive 
ndaj ndonjë subjekti në një numër të konsiderueshëm të reportazheve. Megjithatë, sa i 
përket qasjes nuk mund të shprehemi se ndonjë subjekt specifik ka përfituar më së 
shumti nga kjo situatë ngase të gjitha subjektet kanë qenë barabartë të favorizuara. 

 
Kronikat Zgjedhore në tri televizionet nacionale kanë dedikuar hapësirë shumë të vogël 
për kandidatet femra duke ia dhënë kështu fokusin më shumë kandidatëve meshkuj. Kjo 
pabarazi e paraqitjes së gjinive mbetet një e metë e stafit redaktorial. Me një paraqitje kaq 
të vogël, gratë kandidate nuk kanë mundur që të shfrytëzojnë kronikat zgjedhore si 
medium për të paraqitur angazhimin e tyre gjatë fushatës elektorale.  

 
Në tabelën më poshtë gjeni një përmbledhje dhe krahasim të përgjithshëm të tri 
televizioneve nacionale. 

   
 RTK KTV RTV 21

1. Terminet e kronikave zgjedhore 19:30; 22:40 19:40 18:40; 22:00

2. Hapësira totale (min) 407 132 353 

3. Reportazhe të transmetuara 292 72 196 

4. Partia me më së shumti hapësirë (%) LDK 
(15.32%) 

AKR 
(15.48%) 

LDD 
(13.74%) 

5. Partia me më së paku hapësirë (%) FER 
(11.94%) 

LDD 
(10.78%) 

AAK 
(12.27%) 

6. Partia me më së shumti kohë në renditjen 
e parë 

AAK & 
PDK 

LDK PDK 

7. Fjalime të kandidatëve total 292 152 477 

8. Fjalime të grave kandidate (%) 6% 7% 7% 

9. Qasja e Gazetarëve  

Neutrale 87% 96% 97% 

Pozitive 13% 0% 3% 

Negative 0% 4% 0% 

10. Kritika të kandidatëve ndaj PO 60% 65% 61% 

subjekteve tjera JO 40% 35% 39% 

11. Kush ka bërë kritika më së shumti FER & 
LDD AAK FER 

12. Në adresë të kujt janë drejtuar më së 
shumti kritikat PDK-LDK PDK-LDK Të gjitha 

partitë 

Tabela 1. Informatat e përgjithshme dhe krahasimi 

 

4.1 RADIO TELEVIZIONI I KOSOVËS – RTK  

KIPRED ka monitoruar kronikat zgjedhore brenda lajmeve dhe ato ndaras të 
transmetuara në kohën e shikueshmërisë më të madhe nga data 1 deri më 10 dhjetor, me 
përjashtim të datës 9 dhjetor për shkak të problemeve teknike me incizimet që janë bërë. 
Gjithsej janë monitoruar 292 reportazhe dhe afërsisht 407 minuta. 

 
RTK ka raportuar mbi aktivitetet e subjekteve politike në kuadër të kronikave zgjedhore 
në formë të shkurtër brenda edicionit të lajmeve qendrore që fillon në ora 19:30 dhe 
edicioni special për kronika zgjedhore me material më të zgjeruar i cili është transmetuar 
rreth orës 22:401. Raportimi ka përmbajtur analizën e gazetarit i cili përmbledh fjalimet e 
folësve të tubimit dhe tregon për aktivitetet kryesore të tubimit. Aktivitetet e ndryshme të 
të njëjtit subjekt janë paraqitur në raporte të ndara.  

 
RTK nuk ka ndarë në mënyrë proporcionale hapësirën për të gjitha subjektet duke i 
dedikuar hapësirë më të madhe LDK-së dhe Koalicionit për Kosovën e Re dhe më së 
paku hapësirë i është ndarë partisë FER. Po ashtu numri më i madh i reportazheve të 
transmetuara janë ato të LDK-së, Koalicionit për Kosovën e Re dhe PDK-së. RTK ka 
bërë punë të mirë sa i përket renditjes së reportazheve, me përjashtim të pozitës së parë 
ku vërehet dominimi i PDK-së dhe AAK-së.  

 
Qasja e gazetarëve ka ndikuar që disa kronika të dallohen nga të tjerat dhe si të tilla të 
mos cilësohen si neutrale. Gazetarët kanë pasur qasje pozitive në një numër të 
konsiderueshëm të kronikave. Qasja pozitive nuk ka qenë e fokusuar në ndonjë subjekt 
politik të caktuar por më shumë ka qenë e lidhur me stilin e prezantimit nga ana e 
gazetarit. 

4.1.1 Hapësira për subjektet politike 

Nga të tri televizionet nacionale të Kosovës, RTK ka përkushtuar hapësirën më të madhe 
dhe ka transmetuar numrin më të madh të reportazheve të partive politike. Sa i përket 
numrit të reportazheve, më së shumti janë transmetuar ato të LDK-së, PDK-së, dhe 
Koalicionit për Kosovën e Re. Numri i reportazheve ka qenë në proporcion të drejtë 
edhe me kohën që ju është kushtuar këtyre subjekteve politike. Kështu kemi LDK-në, 
PDK-në, dhe Koalicion për Kosovën e Re të cilat kanë gëzuar më shumë hapësirë 
brenda kronikave zgjedhore të RTK-së.  

                                                        
1 RTK ka dështuar disa herë që Kronikën zgjedhore që është dashur të filloj në orën 22:40 të transmetoj 
me kohë për shkak të reklamave të shumta televizive dhe ndeshjeve të ligës së kampionëve  

Grafiku 1. Ndarja e hapësirës kohore për subjekte politike 

 
 

  

Koha e dedikuar 
për reportazhe 
rreth tubimeve 

Reportazhet 
Mesatarja e 
kohëzgjatjes 
/reportazh 

Dallimi nga 
mesatarja e 

përgjithshme
Partia 
Politike 

Sekonda % Numri % Sekonda Sekonda 

AAK 3460 14.15% 39 13.36% 89 ↑ 5 
AKR 3660 14.97% 44 15.07% 83 ↓ 1 
FER 2919 11.94% 36 12.33% 81 ↓ 3 
LDD 3355 13.73% 38 13.01% 88 ↑ 4 
LDK 3746 15.32% 48 16.44% 78 ↓ 6 
PDK 3490 14.28% 45 15.41% 78 ↓ 6 
VV 3058 12.51% 32 10.96% 96 ↑ 12 
TJERA 756 3.09% 10 3.42% 76 ↓ 8 
TOTAL 24444 100% 292 100% 84  

Tabela 2. Hapësira kohore e ndarë për partitë politike 

 

 

 

4.1.2 Sekuencat e fjalimeve të kandidatëve 

Në reportazhet për kronika zgjedhore janë transmetuar mesatarisht fjalimet e 1.8 
kandidatëve për reportazh. RTK ka qenë shumë e kujdesshme që reportazhet të mos 
mbushen me fjalime të kandidatëve duke ju lënë kështu më shumë hapësirë gazetarëve që 
të bëjnë përmbledhje të aktivitetit dhe të premtimeve kryesore të bëra nga kandidatët.  

Partia 
Politike 

Numri i 
sekuencave 

Numri i 
reportazheve 

Mesatarja për 
reportazh 

AAK 85 39 2.18 
AKR 89 44 2.02 
FER 62 36 1.72 
LDD 66 38 1.74 
LDK 71 48 1.48 
PDK 58 45 1.29 
VV 67 32 2.09 
Tjera 15 10 1.50 
TOTAL 513 292 1.76 

Tabela 3. Sekuencat e fjalimeve të kandidatëve 

 
Reportazhet në lidhje me Koalicionin për Kosovën e Re, për dallim nga të gjitha partitë 
tjera, duke përjashtuar AAK-në, kanë vënë në plan të parë top-dhjetëshen e partisë në 
vend të liderit. Reportazhet për të gjitha partitë tjera kanë vënë në plan të parë liderët e 
këtyre partive.  

 

 
Grafiku 2. Kandidatët në planin e parë të reportazheve 

 
Në Grafikun numër tre vërejmë se reportazhet për partitë politike si Koalicioni për 
Kosovën e Re, LDD, FER, dhe AAK kanë pas në plan të dytë kandidatët e dhjetëshes së 
parë. Në anën tjetër, reportazhet për LDK-në kanë arritur që në plan të dytë të 
balancojnë paraqitjet në mes të kandidatëve të dhjetëshes së parë dhe kandidatëve të 
tjerë. Edhe në këtë televizion, sikurse në të tjerët , kemi reportazhe për tubime të PDK-së 
të cilat janë fokusuar në paraqitjet e liderit duke lënë kështu shumë pak hapësirë për 
kandidatët tjerë. Reportazhet për partinë AAK përmbajnë një laramani për sa i përket 
prezantimit të kandidatëve në plan të dytë duke pas parasysh se në plan të parë në 
mungesë të liderit janë paraqitur kandidatët e dhjetëshes së parë. Gjykimi për Lëvizjen 
Vetëvendosje është pak më problematik për shkak të alfabetizimit të listës së tyre. 

Grafiku 3. Kandidatët në planin e dytë të reportazheve 

Transmetimi i fjalimeve të grave kandidate ka qenë shumë i vogël. Grafiku më poshtë 
tregon se në vetëm 6% të sekuencave të fjalimeve të transmetuara nëpër reportazhe 
protagonisti i fjalimit ka qenë grua kandidate. 
 

 
Grafiku 4. Adresimet/fjalimet sipas gjinisë të kandidatit 

 
Koalicioni për Kosovën e Re ka kandiduar për kryeministre një grua dhe kjo ka ndikuar 
që reportazhet e këtij koalicioni të transmetojnë paraqitjen e gruas kandidate dukshëm 
më shumë se reportazhet e partive tjera. Reportazhet të cilat qëndrojnë më së keqi në 
këtë aspekt janë ato të LDK-së, PDK-së dhe partive tjera të cilat asnjëherë nuk kanë 
pasur në fokus gratë kandidate. 

 

 
Grafiku 5. Sekuenca të fjalimeve të grave kandidate 

4.1.3 Renditja e subjekteve politike në kronikat zgjedhore  

Gjatë analizimit të renditjes së reportazheve, KIPRED ka gjetur se RTK ka transmetuar 
si reportazh të parë kronikat për partitë politike siç janë PDK dhe AAK. Reportazhet 
mbi LDK-në janë të renditura më së shumti nga pozita 7 deri në atë 11.  

 
 Partia 1 2-6 7-11 12-16 >16 
AAK 380 1036 836 1208 0 
AKR 155 1030 938 1393 144 
FER 172 929 660 739 419 
LDD 224 1175 754 563 639 
LDK 154 1128 1994 414 56 
PDK 380 1242 1003 679 186 
VV 57 1054 970 481 496 
Të tjera 0 0 196 183 377 
TOTAL (sekonda) 1522 7594 7351 5660 2317 

Tabela 4. Hapësira sipas renditjes 

 

 
Grafiku 6. Hapësira e dedikuar sipas renditjes 

 

4.1.4 Qasja e gazetarëve në raportim 

Gazetarët e RTK-së kanë shfaqur qasje pozitive në një numër të madh të reportazheve. 
Këto reportazhe janë cilësuar që përmbajnë qasje pozitive për shkak se gazetarët në 
narracion kanë filluar reportazhin me citim dhe deri në fund të reportazhit kanë cituar 
bollshëm kandidatët pjesëmarrës në tubim duke mos bërë ndonjë përmbledhje të 
përgjithshme. Mbushja e reportazheve me citime dhe entuziazmi i gazetarëve gjatë këtyre 
raportimeve lë përshtypjen se citimet janë konstatime të gazetarit. Pothuajse të gjitha 
partitë kanë gëzuar numër të njëjtë të reportazheve pozitive me përjashtim të partisë FER 
e cila ka pas numër më të vogël të këtyre reportazheve. 

Grafiku 7. Qasja e gazetarëve 

 

4.1.5 Kritika ndaj subjekteve tjera politike  

Më shumë se gjysma e reportazheve përmbajnë kritika të kandidatëve ndaj subjekteve 
tjera politike. Ndër partitë më kritikuese në këto reportazhe janë FER, LDD, AAK, dhe 
Vetëvendosje. Më së shumti kritika janë adresuar ndaj koalicionit të kaluar PDK-LDK, 
me theks të veçantë për PDK-në.  

 
Grafiku 8. Subjekti politik ka drejtuar kritika ndaj subjekteve tjera 

Grafiku 9. Kush ka adresuar kritika  

 

 
     

Grafiku 10. Adresa e kritikave 

4.2 KOHAVISION TELEVISION – KTV 

KIPRED ka monitoruar edicionin e kronikave zgjedhore të transmetuara në 19:40 nga 1 
deri në 10 dhjetor. Me datën 4 dhjetor kronika zgjedhore është transmetuar në orën 00:30 
në vend të 19:40, mirëpo edhe kjo është përfshirë në procesin e monitorimit. KIPRED 
ka monitoruar Gjithsej 72 reportazhe apo 132 minuta material.  

 
KTV ka grumbulluar të gjitha aktivitetet ditore të një subjekti politik në një reportazh 
dhe reportazhet i ka transmetuar në kronikën zgjedhore të orës 19:40. Raportimi ka 
përfshirë video xhirime nga aktiviteti i partisë, pjesë të fjalimeve të kandidatëve, dhe 
raportimin e gazetarit me narracion. 

 
KTV, për shkak të disa problemeve teknike, në tri raste nuk i ka paraqitur reportazhet 
gjatë Kronikës Zgjedhore mirëpo ato materiale i ka transmetuar gjatë emisionit Interaktiv. 
Duke përfshirë këto kompensime, KTV ka arritur që të ndajë kohën në mënyrë të 

barabartë për të gjitha subjektet politike për të paraqitur tubimet e tyre. Po ashtu numri i  
reportazheve është përafërsisht i barabartë për të gjitha subjektet. Megjithatë për hir të 
metodologjisë së përdorur nuk do të përfshihen në kalkulime reportazhet të cilat janë 
jashtë hapësirave të dedikuara/standarde për kronika zgjedhore. 

 
Qasja e gazetarëve në shumicën e kronikave ka qenë neutrale me vetëm tri raste ku është 
cilësuar si qasje negative. Ky numër është shumë i vogël për të vendosur ndonjë anim 
politik.  

 
Hapësira e dedikuar për gratë kandidate ka qenë shumë e vogël. Ky element është shumë 
shqetësues për faktin se limiton mundësitë e grave kandidate për të shfrytëzuar kronikat 
zgjedhore si njëra nga hapësirat për t’u promovuar në publik. 

4.2.1 Hapësira për subjektet politike 

KTV nuk ka ndarë hapësirën kohore në kronikën zgjedhore në mënyrë të barabartë për 
të gjitha partitë. Kështu kemi një dallim shumë të madh në mes të Koalicionit për 
Kosovën e Re, e cila ka më së shumti hapësirë, dhe LDD-së, e cila ka pas më së paku 
hapësirë. KTV nuk ka arritur që të transmetojë reportazhe gjatë edicionit të kronikës 
zgjedhore për këto subjekte politike: FER (6 dhjetor), Vetëvendosje (8 dhjetor), dhe 
LDD (9 dhjetor). Megjithatë, këto reportazhe janë transmetuar gjatë emisionit Interaktiv, i 
cili gëzon popullaritet dhe mund të konsiderohet si kompensim i pranueshëm. Kjo e bën 
KTV-në një televizion i cili ka arritur që të ketë një ndarje korrekte të kohës në 
përgjithësi.  

 
Në kronikën zgjedhore të 1 dhjetorit, KTV ka transmetuar konferencën për media të 
PSD-së dhe në një reportazh tjetër aktivitetet e Koalicionit për Kosovën e Re pjesë e të 
cilit është edhe PSD-ja. 

 

 
Grafiku 11. Ndarja e hapësirës kohore për subjekte politike 

  

Hapësira e 
dedikuar për 

reportazhe rreth 
tubimeve 

Reportazhet 
Mesatarja e 
kohëzgjatjes 
/reportazh 

Dallimi nga 
mesatarja e 

përgjithshme

Partia 
Politike 

Sekonda % Numri % Sekonda Sekonda 

AAK 1173 14.83% 10 13.89% 117 ↑ 7 
AKR 1225 15.48% 11 15.28% 111 ↑ 1 
FER 1013 12.80% 9 12.50% 113 ↑ 3 
LDD 853 10.78% 9 12.50% 95 ↓ 5 
LDK 1194 15.09% 10 13.89% 119 ↑ 9 
PDK 1130 14.28% 11 15.28% 103 ↑ 3 
VV 1078 13.62% 9 12.50% 120 ↑ 10 
TJERA 246 3.11% 3 4.17% 82 ↓ 18 
TOTAL 7912 100% 72 100% 110  

Tabela 5 - Hapësira kohore e ndarë për partitë politike 

4.2.2 Sekuencat e fjalimeve të kandidatëve 

KTV gjatë një reportazhi ka paraqitur sekuenca të fjalimeve të mesatarisht 2.1 
kandidatëve. KTV është treguar e kujdesshme edhe me Koalicionin për Kosovën e Re, 
sepse në tubimet e këtij koalicioni ka pasur numër të madh të kandidatëve të cilët kanë 
mbajtur fjalime.   

 
Partia 
Politike 

Numri i 
sekuencave 

Numri i 
reportazheve 

Mesatarja për 
reportazh 

AAK 27 10 2.70 
AKR 26 11 2.36 
FER 20 9 2.22 
LDD 21 9 2.33 
LDK 16 10 1.60 
PDK 19 11 1.73 
VV 19 9 2.11 
Tjera 4 3 1.33 
TOTAL 152 72 2.11 

Tabela 6. Sekuencat e fjalimeve të kandidatëve 

 
Në planin e parë të raportimeve kanë dominuar prezantimet e liderëve të partive politike 
me përjashtim të AAK-së në mungesë të liderit të saj. Dhjetëshja e parë e listës së partive 
ka qenë në plan të parë në disa reportazhe të partive FER, LDD, LDK, dhe Koalicioni 
për Kosovën e Re.   

 

 
Grafiku 12. Kandidatët në planin e parë të reportazheve 

Në planin e dytë janë prezantuar më së shumti kandidatët të cilët përbëjnë dhjetëshen e 
parë të listës. PDK në anën tjetër në plan të dytë ka pasur më së shumti kandidatë tjerë. 
Vërehet një numër i vogël i personave në plan të dytë sa i përket paraqitjeve të LDK-së. 
Duhet të cekim se Vetëvendosje ka renditur kandidatët e saj në listë në bazë të renditjes 

alfabetike dhe kështu të gjithë të kandidatët e tjerë përveç liderit janë konsideruar si 
Tjetër kandidat. 

 

 
Grafiku 13. Kandidatët në planin e dytë të reportazheve 

 
Në vetëm 7% të fjalimeve të transmetuara nëpër reportazhe, folësja ka qenë grua 
kandidate. Kjo është një përqindje shumë e vogël që minimizon shanset për të gjeneruar 
përkrahje për gratë kandidate përmes paraqitjeve nëpër kronika.   
 

 
Grafiku 14. Adresimet/fjalimet sipas gjinisë të kandidatit 

Reportazhet mbi Koalicionin për Kosovën e Re kanë përmbajtur më së shumti 
transmetime të fjalimeve të grave kandidate. Parti tjera në numër shumë më të vogël kanë 
qenë ato të AAK-së, FER-it, LDD-së, dhe LDK-së. Në anën tjetër, reportazhet të cilat 
nuk kanë paraqitur as një fjalim të ndonjë gruaje i përkasin PDK-së, Vetëvendosjes, dhe 
partive tjera. 

Grafiku 15. Sekuenca të fjalimeve të grave kandidate 

 

4.2.3 Renditja e subjekteve politike në kronikat zgjedhore 

Në vendin e parë, për sa i përket renditjes së reportazheve, LDK është paraqitur më së 
shumti e para, e përcjellë nga FER dhe AAK. Vetëvendosje asnjëherë nuk ka qenë e para 
në renditje. Raportimet për PDK-në dhe AAK-në kanë  vendi 2 deri në 4. Ndërsa 
reportazhet e LDD-së janë koncentruar më së shumti në renditjen nga 5 deri në 7. 
 
 Partia 1 2-4 5-7 >7 
AAK 223 828 122 0 
AKR 94 415 716 0 
FER 235 214 438 126 
LDD 82 203 568 0 
LDK 337 373 484 0 
PDK 108 860 162 0 
VV 0 494 459 125 
Të tjera 0 0 0 246 
TOTAL (sekonda) 1079 3387 2949 497 

Tabela 7. Hapësira kohore sipas renditjes 

Grafiku 16. Hapësira e ndarë sipas renditjes 

 

4.2.4 Qasja e gazetarëve në raportim 

Në përgjithësi, gazetarët kanë shfaqur profesionalizëm në raportim duke bërë kështu që 
96% e raportimeve të vlerësohen si neutrale. Në 4% të reportazheve, qasja e gazetarëve 
vlerësohet si negative pasi që në këto raste gazetarët kanë raportuar më ndryshe nga 
raportimet e zakonshme të këtij televizioni. Në rastet e cilësuara si qasje negative, 
gazetarët kanë treguar për vonesat e kandidatëve të cilët dhe po ashtu bën komente 
paragjykuese sikurse “... nuk ka harruar të përmend ...”. Numri i vogël i rasteve nuk lë 
hapësirë për të interpretuar këtë si ndonjë anim politik. 

 

 
Grafiku 17. Qasja e gazetarëve 

4.2.5 Kritika ndaj subjekteve tjera politike 

Reportazhet paraqesin në masë të madhe kandidatët duke kritikuar subjektet dhe 
kandidatët tjerë. Kritikuesit më të mëdhenj kanë qenë AAK, FER, LDK, dhe 
Vetëvendosje, ndërsa në numër më të vogël Koalicioni për Kosovën e Re, LDD, dhe 
PDK. 

 
Më së shumti kritika janë adresuar në drejtim të PDK-së si subjekt politik, si pjesë e 
koalicionit, dhe si pjesë e elitës politike. Edhe kritikat e adresuara në drejtim të Qeverisë 
së kaluar më së shumti janë fokusuar PDK-në. 

 

 
Grafiku 18. Subjekti politik ka drejtuar kritika ndaj subjekteve tjera 

 

 

 
Grafiku 19. Kush ka adresuar kritika 

Grafiku 20. Adresa e kritikave 

 

4.3 RADIO TELEVIZIONI 21 – RTV 21 

KIPRED ka monitoruar raportimet rreth tubimeve të partive politike gjatë fushatës 
parazgjedhore që janë transmetuar gjatë kohës ‘prime time’ nga data 1 dhjetor deri më 10 
dhjetor 2010. Gjithsej janë monitoruar 196 reportazhe me rreth 353 minuta material. 

 
Kronika Zgjedhore është prezantuar gjatë edicionit të lajmeve “DITARI” në orën 18:30 
dhe edicionit “21 minuta” që transmetohet në orën 22:00. Gjatë 10 ditëve të fushatës 
parazgjedhore në Kosovë, kronikat zgjedhore kanë prezantuar aktivitetet e partive 
politike gjatë tubimeve të tyre me qytetarët. Kronika zgjedhore është vendosur menjëherë 
pas kronikës së lajmeve kryesore të vendit. Raportimet e gazetarëve për fushatën 
parazgjedhore të subjekteve politike kanë përfshirë pamje nga tubimi/aktiviteti, 
përmbledhje me narracion nga gazetari, dhe sekuenca të fjalimeve të kandidatëve. 

 
Hapësira për subjektet politike ka qenë e ndarë proporcionalisht me një diferencë shumë 
të vogël të LDD-së dhe LDK-së të cilave  i është kushtuar një numër më i madh i 
reportazheve dhe kohës se partitë tjera. Sidoqoftë, ky fenomen nuk tregon në ndonjë 
anim serioz për sa i përket ndarjes së hapësirës kohore.. Një aspekt shqetësues ka qenë 
renditja e reportazheve për partitë politike, ku raportimet për PDK-në janë renditur të 
parat më shumë se ato të partive të tjera duke nxënë kështu hapësirën më të madhe në 
fillim kronikës zgjedhore. 

 
Sa i përket qasjes së gazetarëve, në shumicën dërrmuese të reportazheve nuk kanë është 
vënë re një qasje korrekte dhe neutrale. Reportazhet me qasje pozitive kanë qenë raste të 
izoluara dhe nuk ka  shenja  të një animi për ndonjë subjekt politik të caktuar.  

 

4.3.1 Hapësira për subjektet politike 

RTV 21 ka transmetuar 24 deri në 27 reportazhe për secilën nga 7 subjektet politike 
kryesore në vend. Më së shumti reportazhe janë transmetuar për partitë politike LDD 

dhe LDK, nga 27 për secilën, ndërsa më së paku për AAK-në dhe Koalicionin për 
Kosovën e re, nga 24 për secilën. RTV 21 nuk ka ndarë hapësirën në mënyrë të barabartë 
për të gjitha subjektet politike. Në këtë aspekt vërehet një dominim i partive politike si 
LDD dhe LDK të përcjellë nga Vetëvendosje, PDK dhe FER. Dallimi më i madh është 
bërë në kronikën e transmetuar gjatë edicionit të lajmeve “DITARI”, pasi që ky edicion 
transmetohet në ora 18:30, ku koha e limituar për të përpunuar materialet nga terreni ka 
mund të ndikoj edhe në sasinë e kohës së transmetimit. Gjatë kronikës që është 
transmetuar në kuadër të edicionit të lajmeve ‘Ditari’, kanë munguar reportazhet për 
aktivitetet e partive politike: AAK (2 dhe 5 dhjetor), Koalicioni për Kosovën e Re (2 
dhjetor), FER (7 dhjetor); PDK (7 dhjetor), dhe LDD (3 dhjetor). 

 

 
Grafiku 21. Ndarja e hapësirës kohore për subjekte politike 

Koha mesatare për reportazhe ka qenë rreth 108 sekonda për reportazh. Reportazhet më 
të gjata kanë qenë ato të Lëvizjes Vetëvendosje, me një mesatare prej 112 
sekonda/reportazh, ndërsa më të shkurtat kanë qenë ato të partive si KDTP, PAI, SLS, 
mesatarisht 102 sekonda/reportazh.  

 

  

Koha e dedikuar 
për reportazhe 
rreth tubimeve 

Reportazhet 
Mesatarja e 
kohëzgjatjes 
/reportazh 

Dallimi nga 
mesatarja e 

përgjithshme
Partia 
Politike 

Sekonda % Numri % Sekonda Sekonda 

AAK 2600 12.27% 24 12.24% 108 = 
AKR 2643 12.48% 24 12.24% 110 ↑ 2 
FER 2756 13.01% 25 12.76% 110 ↑ 2 
LDD 2911 13.74% 27 13.78% 108 = 
LDK 2874 13.57% 27 13.78% 106 ↓ 2 
PDK 2775 13.10% 26 13.27% 107 ↓ 1 
VV 2795 13.20% 25 12.76% 112 ↑ 4 
TJERA 1828 8.63% 18 9.18% 102 ↓ 6 
TOTAL 21182 100.00% 196 100.00% 108  

Tabela 8 - Hapësira kohore e ndarë për partitë politike 

4.3.2 Sekuencat e fjalimeve të kandidatëve 

Në këtë aspekt janë monitoruar sekuencat e fjalimeve të kandidatëve të cilat janë 
transmetuar gjatë reportazheve ku janë përfshirë folësin, numri, dhe përfaqësimi gjinor. 

Numri i sekuencave të fjalimeve varet shumë nga partia e cila organizon tubimin. Si 
shembull, Koalicioni për Kosovën e Re, i përbërë nga 7 subjekte politike, ka përfshirë më 
shumë persona të cilët i kanë folur simpatizantëve të tyre nëpër tubime. Rrjedhimisht 
gjatë një reportazhi të këtij koalicioni janë paraqitur mesatarisht sekuencat e fjalimeve të 
3.67 kandidatëve të këtij koalicioni, që është shumë më e lartë se mesatarja prej 2.43 
kandidatëve. Reportazhet që kanë raportuar mbi tubimet e partive politike si PDK dhe 
LDK janë fokusuar më shumë në fjalimet e më pak personave. Si rrjedhojë, PDK  del me 
një mesatare prej 1.23 kandidatëve për reportazh dhe LDK me mesatare prej 1.81 
kandidatëve për reportazh. 

 
Partia 
Politike 

Numri i 
sekuencave 

Numri i 
reportazheve 

Mesatarja për 
reportazh 

AAK 79 24 3.29 
AKR 88 24 3.67 
FER 67 25 2.68 
LDD 67 27 2.48 
LDK 49 27 1.81 
PDK 32 26 1.23 
VV 59 25 2.36 
Tjera 36 18 2.00 
TOTAL 477 196 2.43 

Tabela 9. Sekuencat e fjalimeve të kandidatëve 

Në grafikun më poshtë paraqiten kandidatët të cilët kanë qenë në plan të parë. Këtu 
mund të vëmë re se për shkak të mungesës të kryetarit të AAK-së, adresimet kryesore në 
tubimet e partisë janë bërë nga kandidatët të cilët përbëjnë dhjetëshen e parë të listës së 
partisë. Duke përjashtuar rastin e AAK-së, vërejmë se lideri i AKR-së nuk ka qenë 
gjithnjë në planin e parë të reportazheve që kanë raportuar mbi tubimet e Koalicionit për 
Kosovën e Re por në vend të tij kanë qenë personat e dhjetëshes së parë.  

 
Grafiku 22. Kandidatët në planin e parë të reportazheve 

Grafiku më poshtë jep një pasqyrë më të plotë se mbi personat e tjerë të paraqitur në 
reportazhe. Nga ky grafik shihet një laramani e kandidatëve të cilët janë paraqitur në plan 
të dytë dhe fjalimet e të cilëve janë transmetuar në reportazhe. Reportazhet rreth partive 

politike AKR, FER, LDD, dhe LDK, në plan të dytë kanë paraqitur kryesisht kandidatët 
e dhjetëshes së parë të listës të këtyre partive. Reportazhet e LDK dhe AAK kanë 
përfshirë edhe fjalime të kandidatëve të tjerë2.  Nga monitorimi kemi arritur të gjejmë se 
reportazhet për tubimet e PDK-së kanë paraqitur në pjesën më të madhe vetëm fjalimet 
e liderit të kësaj partie dhe rrallëherë fjalime të kandidatëve të tjerë. Kështu në plan të 
dytë janë paraqitur sekuenca të fjalimeve të vetëm 2 kandidatëve nga dhjetësha e parë dhe 
4 kandidatëve tjerë të PDK-së. Sa i përket reportazheve për Lëvizjen Vetëvendosje, ky 
grafik nuk do të na tregoj shumë për shkak të përpilimit të listës të kësaj partie në mënyrë 
alfabetike. Personat të cilët janë prezantuar në plan të dytë më së shpeshti kanë qenë 
Florin Krasniqi, Glauk Konjufca dhe është paraqitur edhe Uilliam Ualker.  

 

Grafiku 23. Kandidatët në planin e dytë të reportazheve 

 
Transmetimi i fjalimeve të grave kandidate ka qenë shumë i vogël. Grafiku më poshtë 
tregon se në vetëm 7% të sekuencave të fjalimeve të transmetuara nëpër reportazhe ku 
protagonisti i fjalimit ka qenë një nga gratë kandidate. 
 

 
Grafiku 24. Adresimet/fjalimet sipas gjinisë të personit 

                                                        
2 AAK ka 14 herë kombinim që paraqet se ka pas më shumë se një folës në plan të dytë dhe këta folës kanë 
qenë kandidat nga dhjetëshja e parë dhe pjesa tjetër e listës. Në disa raste ka ndodh të jenë sekuenca edhe 
të personave të cilët nuk janë të përfshirë në listat e zgjedhjeve, p.sh. kryetar të komunave.  

Grafiku më poshtë tregon se reportazhet e partive politike të AKR-së, FER-it, dhe LDD-
së kanë përfshirë më së shumti sekuenca të fjalimeve të grave kandidate. Numër më të 
vogël kanë pasur gratë kandidate nga radhët e AAK-së dhe LDK-së, ndërsa ato nga 
PDK, Vetëvendosje, dhe partitë tjera nuk kanë pasur ndonjë paraqitje. Kjo është një 
shenjë shumë shqetësuese duke ditur se adresimet/fjalimet që transmetohen në kronika 
zgjedhore janë një faktor shumë i rëndësishëm për të fituar përkrahje.  

 

 
Grafiku 25. Sekuenca të fjalimeve të grave kandidate 

 

4.3.3 Renditja e subjekteve politike në kronikat zgjedhore 

Për sa i përket renditjes, PDK ka qenë më e favorizuar, duke marrë hapësirën më të 
madhe në fillim të kronikës zgjedhore me gjithsej 2279 sekonda. Në renditjen nga 2 deri 
në 5 dominon LDK, LDD, AAK, dhe AKR. Ndërsa renditja për partinë FER është 
rezervuar më së shumti në vendet nga 6 deri në 8. Reportazhet për Lëvizjen 
Vetëvendosje janë të shpërndara në mënyrë proporcionale me përjashtim të renditjes së 
parë.  
 
 Partia 1 2-5 6-8 >9 
AAK 238 1516 576 270 
AKR 88 1319 970 266 
FER 120 493 1489 654 
LDD 96 1727 182 906 
LDK 356 2132 209 177 
PDK 1295 783 609 88 
VV 86 1006 951 752 
Të tjera 0 110 1091 627 
TOTAL (sekonda) 2279 9086 6077 3740 

Tabela 10. Hapësira kohore sipas renditjes 

Grafiku 26. Koha e ndarë sipas renditjes 

 

4.3.4 Qasja e gazetarëve në raportim 

Në pjesën më të madhe të reportazheve, gazetarët kanë pas qasje neutrale në raportim të 
tubimeve të partive politike. Megjithatë, në 3% të reportazheve kemi vlerësuar se ka pas 
qasje pozitive duke pasur parasysh që i gjithë reportazhi ka qenë i mbushur me sekuenca 
të fjalimeve dhe pa ndonjë përmbledhje me narracion nga ana e gazetarit. Reportazhet 
kanë të bëjnë me partitë politike AAK, Koalicionin për Kosovën e Re, dhe PDK-në. 
Njënga rastet është reportazhi i cili përmban sekuencën prej 190 sekonda nga fjalimi i 
liderit të PDK-së i mbajtur në ditën e fundit të fushatës elektorale në Prishtinë, i cili është 
transmetuar pa ndonjë ndërhyrje. 

 
Grafiku 27. Qasja e gazetarëve 

 
 

4.3.5 Kritika ndaj subjekteve tjera politike  

Sipas reportazheve, kandidatët nëpër tubime dhe bashkëbisedime me qytetarët kanë qenë 
mjaft të zëshëm në adresimin e kritikave ndaj kundërshtarëve të tyre në këtë garë politike. 

Rreth 61% e reportazheve përmbajnë kritika të kandidatëve ndaj subjekteve të tjera 
politike. Reportazhet kanë përfshirë kritika të cilat janë shprehur në mënyra të ndryshme, 
duke përfshirë ato të drejtpërdrejta me cekje të emrave të personave specifik, duke 
vazhduar në ato që kanë kritikuar partitë e caktuara, ndërsa ka pasur edhe kritika të cilat 
kanë kanë  kritikuar në mënyrë të tërthortë pa përmendur emra.  
 

 
Grafiku 28. Subjekti politik ka drejtuar kritika ndaj subjekteve tjera 

 

 
Grafiku 29. Kanë adresuar kritika  

Grafiku 30. Adresa e kritikave 

Siç shihet nga Grafiku 9, reportazhet kanë mbuluar më së shumti kritika që ka adresuar 
FER dhe Lëvizja Vetëvendosje të përcjella nga Koalicioni për Kosovën e Re, LDD dhe 
AAK.  Arsyeja që shumica e partive figurojnë si të kritikuara është për shkak të tendencës 
të Vetëvendosjes dhe FER për të mos diskriminuar ndaj kritikës të partive të ndryshme. 
PDK ka marrë më së shumti kritika, përfshirë ato të cilat i janë adresuar qeverisë së 
kaluar..  
 

5. DEBATET ZGJEDHORE 

Gjatë fushatës elektorale, të tri televizionet me frekuenca kombëtare - RTK, KTV dhe 
RTV 21 - kanë organizuar debate me kandidatët për deputetë në Kuvendin e Kosovës. 
KIPRED ka monitoruar të gjitha debatet dhe vlerëson lartë tentimet e redaksive 
televizive që shikuesve t’u ofrojnë debat kualitativ dhe konkurrues në të mes kandidatëve 
të partive të ndryshme, e sidomos të debateve mes partive që përfaqësojnë komunitetet 
jo-shumicë. Megjithatë, në fokus të veçantë të këtij monitorimi kanë qenë këto emisione 
debatuese: 

Jeta në Kosovë, Debat Zgjedhor dhe Intervista 1 me 1 në RTK, debatet zgjedhore të 
orës 16:00, orës 20:00 dhe debatet në kuadër të emisionit Interaktiv në KTV, si dhe 
emisioni Zgjedhjet 2010 në RTV21.  

Monitorimi i debateve zgjedhore është bërë nga ora 16.00 deri 24.00, gjatë periudhës 1 
deri 10 dhjetor,  gjatë kësaj kohe janë monitoruar 49 debate dhe intervista televizive. 

Gjatë periudhës 1 deri 10 dhjetor, monitorimi është bërë nga ora 16.00 deri 24.00, duke 
përfshirë 49 debate dhe intervista televizive  të cilat kanë zgjatur rreth 2,836 minuta3. 
Ndarja e kohës për debate ka qenë e ndryshme në të tri televizionet, siç edhe shihet në 
Grafikonin 31, RTK ka ndarë më shumë kohë për debate dhe intervista nga hapësira e saj 
, e ndjekur nga KTV dhe RTV 21. Këto dy të fundit gjatë fundjavës nuk kanë emituar 
debate, gjë që ë shpjegon numrin më të vogël të debateve në këto dy televizione. 

                                                        
3 Debatet për kandidatë të partive minoritare nuk janë të paraqitura në këtë raport. 



  31

 

Grafikoni 31. Debatet e realizuara sipas numrit dhe minutave 

Debatet kanë qenë të dedikuara për një temë të caktuar, ku përfaqësuesit e subjekteve 
politike ju është dhënë mundësia të shpalosin programet dhe pikëpamjet e tyre. Për fat të 
keq, kjo nuk është shfrytëzuar gjithmonë. Kandidatët më shumë janë fokusuar në 
përshkrimin e gjendjes ekzistuese, veprimet e qeverive të kaluara e shumë më pak në 
programet dhe alternativat e zgjidhjes së problemeve me të cilat ballafaqohen qytetarët e 
Kosovës. 

Ndër temat më të shpeshta të debatit kanë qenë ato të zhvillimit ekonomik, shëndetësisë 
dhe arsimit të cilat janë përzgjedhur nga tre (3) herë. Ftesave të emisioneve u janë 
përgjigjur pozitivisht 193 kandidatët. Pasi që debatet janë emituar drejtpërdrejt ka pasur 
raste kur kandidatët janë vonuar në debat, ndërsa në 7 raste kandidatët nuk kanë marrë 
pjesë në debatet në të cilat janë ftuar. Ndër mysafirët më të “padisiplinuar” prijnë ata të 
PDK-së me 2 mungesa dhe 3 vonesa, pasuar nga ata të LDK-së me 2 mungesa dhe 1 
vonesë. Megjithatë, moderatorët e debateve janë siguruar që të njoftojnë publikun se 
ndonjëri prej kandidatëve të ftuar nuk i është përgjigjur ftesës apo se do të vonohet. 

Grafikoni 32. Pjesëmarrja e kandidatëve në debate 

Gjatë fushatës zgjedhore, televizionet kanë hasur në refuzime të liderëve të partive 
politike që të përballen në mes vete. Përveç përfaqësuesve të FER-it, të cilët kanë qenë të 
pranishëm në të paktën tri debate të organizuara për liderët apo bartësit e listës, të gjithë 
të tjerët kanë dërguar nënkryetarët apo anëtarët e kryesisë në debate. Kjo nuk mund të 
thuhet edhe për intervistat (1 me 1, në RTK) ku ftesës u janë përgjigjur pozitivisht që të 
gjithë liderët. Kjo shmangie nga debatet televizive është parë si mungesë e ballafaqimit të 
drejtpërdrejt në mes të liderëve të partive politike. Si pjesë të monitorimit, kemi  vrojtuar  
edhe pjesëmarrjen në debate të kandidatëve që prijnë listat e partive politike, përkatësisht 
dhjetë kandidatëve të parë4 . Dhjetë kandidatët e parë të listës së FER-it kanë qenë më 
aktiv duke marrë pjesë 22 herë në debate. Ndërsa më të rezervuar kanë qenë ata të PDK-
së duke marrë pjesë vetëm 3 herë në debate televizive (shih Grafikonin 33). 

 

Grafikoni 33. Pjesëmarrja e dhjetë të parëve të listës në debate zgjedhore 

Në Grafikonin 34, kemi paraqitur pjesëmarrjen e kandidatëve në debate nga aspekti 
gjinor. Femrat kanë qenë dukshëm më pak pjesëmarrëse në debate në krahasim me 
meshkujt. Në të gjitha debatet në tri televizionet kombëtare, femrat kanë marrë pjesë 
vetëm 33 herë (17%), për dallim prej meshkujve që kanë marrë pjesë 160 herë (83%). Kjo 
përqindje vjen si rezultat i emisioneve që për temë kanë pasur femrat garuese (KTV), 
përndryshe pjesëmarrja e tyre do të ishte edhe më e 
vogël.

                                                        
4 Kjo është bërë me përjashtim të listës së Lëvizjes Vetëvendosje, pasi që renditja e listës është bërë në 
mënyrë alfabetike 

Grafikoni 34. Pjesëmarrja e dhjetë të parëve të listës në debate zgjedhore 

 

5.1 RADIO TELEVIZIONI I KOSOVËS – RTK 

Radiotelevizioni i Kosovës, debateve zgjedhore ju ka dhënë hapësirë të konsiderueshme, 
duke qenë njëkohësisht  televizioni i vetëm që ka transmetuar debate edhe gjatë 
fundjavës. Në kuadër të RTK-së janë emetuar dy emisione me karakter debatues: Jeta në 
Kosovë dhe Debat Zgjedhor si dhe një intervistë me liderët e partive politike. RTK nuk 
ka lënë anash as subjektet politike minoritare që kanë garuar në zgjedhjet parlamentare, 
një debat i veçantë është emetuar për ta.   

Siç mund të shihet në Grafikonin 35, RTK ju ka dhënë hapësirë të barabartë të gjitha 
partive politike, dhe nuk është ballafaquar me mungesa. 

Grafikoni 35. Pjesëmarrja e partive politike në debate zgjedhore dhe intervista të RTK-së 

Formati i debateve ka qenë i ndryshëm, në “Jeta në Kosovë” gjithmonë kanë qenë të 
ftuar të gjithë kandidatët e shtatë partive politike shqiptare, dhe në të vetmin rast kur janë 
ftuar përfaqësuesit nga subjekti minoritar SLS-së ata kanë munguar. Në këtë emision 
publikut u është dhënë mundësia për ta ndjekur debatin nga afër dhe për të bërë pyetje të 
drejtpërdrejta ndaj kandidatëve. Në këto debate tema ka qenë e përcaktuar. Koha për 
prezantim të programeve dhe replikave ka qenë e kufizuar për të gjithë kandidatët. Edhe 
pse koha nuk është respektuar gjithmonë nga vetë drejtuesja e emisionit, ne kemi hasur 
në raste kur është lejuar që të tejkalohet koha. Pjesëmarrësit kryesish ju kanë përmbajtur 
temës së përcaktuar, me disa përjashtime të vogla si të kandidatëve ashtu edhe të 
drejtueses së debatit. Debatet jo gjithmonë kanë filluar me kohë, në dy raste me datë 7 
dhe 8 dhjetor për shkak të transmetimit të Ligës së Kampionëve ka ndërruar  edhe 
termini i emisionit. Kurse në ditën e fundit të fushatës, emisioni ka filluar me 32 minuta 
vonesë, për shkak të transmetimit të spoteve të shumta reklamuese të partive politike. 

Emisioni tjetër me karakter debatues ka qenë “Debat Zgjedhor”, ku nga dy përfaqësues 
të partive politike kanë shprehur programet dhe opinionet e veta. Ata janë përballuar me 
pyetje nga një panel i përbërë prej gazetarëve dhe analistëve politikë. 

Pas edicionit të lajmeve qendrore, RTK ka zhvilluar biseda me liderët e partive politike. 
Renditja është bërë sipas numrit të votave që partitë kanë marrë në zgjedhjet e 2007. Kjo 
ka zgjuar pakënaqësi të shumta, pasi që lideri i PDK-së ka qenë i ftuar pikërisht në 
përmbyllje të fushatës zgjedhore. Kjo mund të shmangej nëse intervista me Përfaqësuesin 
e Veçantë të Bashkimit Evropian Peter Faith, nuk do të transmetohej në mes të 
intervistave të tjera me datë 7 dhjetor por ajo të lihej për në fund. 

5.2 KOHAVISION – KTV 

Kohavision, ka prodhuar dy debate televizive si dhe një debat tjetër më të shkurtë në 
kuadër të emisionit Interaktiv. Sikurse RTK, edhe KTV ka ndarë kohë për partitë 
minoritare nga hapësira e vet. .  

Debatet janë transmetuar drejtpërdrejtë dhe kanë qenë të hapur. Fillimisht të ftuarve ju 
është dhënë kohë nga 2-3 minuta për prezantim të pikave programore, varësisht nga tema 
e përcaktuar. Edhe në KTV kemi hasur në raste kur vetë prezantuesit nuk i janë 
përmbajtur temës së përcaktuar. Veçojmë debatin e parë me temë të rinjtë, përkundër 
vërejtjeve të  panelistëve për shmangie nga tema drejtuesi lejon që të vazhdohet siç thotë 
ai “pasi që u hapë kjo temë” Në një debat, moderatori e ka ndryshuar temën e 
paracaktuar, mbi të rinjtë, pa marrë parasysh thirrjeve të panelistëve për devijim. Qasja e 
moderatorëve ka qenë pasive, dhe shpesh rolin e tyre e kanë luajtur mysafirët. Një 
shembull i tillë është ai i Sabri Hamitit nga LDK i cili e ka marrë debatin në kontroll dhe 
ka filluar të ju bëjë pyetje panelistëve të tjerë.  

Edhe KTV është ballafaquar me mungesa dhe vonesa të të ftuarve. Të ftuarit e KTV-së 
nuk kanë qenë shumë të disiplinuar, ata janë vonuar plotë katër herë madje në një rast 
përfaqësuesi i FER-it, Ilir Deda, ka dalur nga emisioni para përfundimit, pasi që i është 
dashur të jetë në një emision tjetër. Nga një herë ftesave të tyre nuk u janë përgjigjur 
LDK, PDK, FER dhe AAK. Hapësira për partitë politike ka qenë kryesisht e balancuar 
(për më shumë shih Grafikoni 36).  

 

Grafikoni 36. Pjesëmarrja e partive politike në debate zgjedhore të KTV-së 

5.3 RADIO TELEVIZIONI 21 – RTV 21 

Radio Televizioni 21, ka emetuar dy debate zgjedhore. Njëri nga emisionet është për 
partitë shqiptare kurse tjetri për partitë minoritare. Debatet kanë qenë të hapura dhe 
është diskutuar për një temë të caktuar. Nga shtatë debatet për partitë shqiptare, vetëm 
dy herë janë ftuar të gjithë përfaqësuesit e partive politike. Në rastet tjera ata janë ndarë 
në dy grupe nga tre ose katër përfaqësues dhe kanë debatuar për temën e njëjtë.  

RTV 21 ju ka dhënë hapësirë të njëjtë të gjitha subjekteve politike. Këtë nuk e kanë 
shfrytëzuar nga një herë PDK dhe LDK çka e zvogëlon pjesëmarrjen e tyre në debate. 
Vonesat e të ftuarve janë vërejtur edhe në RTV 21, ku PDK është vonuar dy herë.   

Grafikoni 37. Pjesëmarrja e partive politike në debate zgjedhore të RTV 21 

 

 

6. GAZETAT  

Monitorimi i mediave të shkruara 

Të gjitha gazetat ditore kanë dedikuar hapësirë në ballinë, në seksione për kronikë 
zgjedhore si  dhe faqe tjera për të raportuar rreth aktiviteteve të fushatës elektorale të 
subjekteve politike të cilat kanë garuar për zgjedhjet parlamentare të 2010. KIPRED ka 
monitoruar dhe analizuar këto raportime për nga aspekti i dedikimit të hapësirës për 
secilën parti dhe qasja e gazetarëve në artikujt rreth kësaj fushate. KIPRED ka 
monitoruar gazetat për njëmbëdhjetë ditë radhazi nga data 1 dhjetor deri më 11 dhjetor. 
Monitorimi ka përfshirë gjithsej 452 faqe të nëntë gazetave ditore.  

Gazetat kanë dedikuar hapësira të ndryshme për këto raportime. Gazetat të cilat kanë 
ofruar më së shumti hapësirë kanë qenë Info Press, Epoka e Re, dhe Koha Ditore. 
Hapësira më e madhe nëpër gazeta i është dedikuar artikujve raportues rreth fushatës së 
PDK-së e përcjellë nga LDK dhe Koalicioni për Kosovën e Re. Në këto raportime 
vërejmë se gazetat kanë pas mbulim më të vogël të aktiviteteve të subjekteve të vogla dhe 
të reja siç është rasti i FER-it dhe Vetëvendosjes. Megjithatë, gazetat kanë bërë edhe 
mbulimin e aktiviteteve të subjekteve politike të cilat udhëhiqen nga komuniteti pakicë. 

 

 Gazeta Ballina Kronika për 
Zgjedhje 

Faqet tjera TOTAL

Koha Ditore 2.82 47.20 4.60 54.62

Zëri 1.09 30.46 1.45 33.00

EXPRESS 2.13 32.55 2.00 36.68

InfoPress 4.40 55.40 3.70 63.50

Epoka e Re 4.62 57.90 4.50 67.02

Kosova Sot 3.15 49.95 1.20 54.30

Bota Sot 5.80 14.95 25.95 46.70

Tribuna  2.55 53.50 4.40 60.45

LAJM 6.10 27.60 2.20 35.90

TOTAL 32.66 369.51 50.00 452.17

Tabela 11. Hapësira e dedikuar raportimeve për fushatën elektorale 

 

 

Grafiku 31. Hapësira e dedikuar për kronikë zgjedhore 

 

Në përgjithësi, gazetat kanë raportuar më së shumti për aktivitete të PDK-së, e cila 
dukshëm prinë me 22.34% të të gjithë hapësirës së dedikuar për fushatën elektorale. Dy 
partitë e tjera të cilat renditen menjëherë pas vendit të parë janë LDK-ja me 15.85% dhe 
Koalicioni për Kosovën e Re me 15.43%. Ndërsa më së paku hapësirë i është kushtuar 
raportimit për aktivitetet e FER-it me vetëm 7.82%. Përderisa dedikimi i hapësirës është i 
lidhur me numrin e aktiviteteve që një subjekt ka zhvilluar, në disa raste ka pas një 
dedikim aq të madh të hapësirës për subjekte të caktuara që ka qenë më shumë e lidhur 
me anim të gazetës. Diferenca të mëdha rreth hapësirës së dedikuar për subjekte politike 
janë hasur në raportimet e gazetave si Infopress, Lajm, dhe Bota Sot të cilat kanë 
favorizuar dukshëm raportimet për subjekte politike të caktuara, si pasqyrohet nga tabelat 
në pjesën ku mbulohen këto gazeta.  

Grafiku 32. Hapësira e dedikuar për subjektet politike sipas seksionit 

 

 

Grafiku 33. Ndarja e hapësirës për subjektet politike 

6.1 KOHA DITORE 

Nga tabela më poshtë vërejmë se si në ballinë ashtu edhe në përgjithësi, kjo gazetë ka 
dedikuar hapësirën më të madhe për raportim rreth aktiviteteve të PDK-së. Partitë e tjera 
kanë gëzuar hapësirë pothuajse të barabartë nga 12.23% deri në 13.73%, me përjashtim të 
LDD-së e cila ka pasur vetëm 11.35% të hapësirës. Vërehet se Koha Ditore i ka kushtuar 
rreth 1.75 faqe për raportim rreth aktiviteteve të PDK-së në hapësira të cilat kanë qenë 
jashtë seksionit për fushatë elektorale. 

 

 

 

Grafiku 41. Ndarja e hapësirës për subjekte politike në Koha Ditore 

Partia Politike Faqja e parë Faqja e zgjedhjeve Faqet tjera TOTAL %

FER 0.28 6.40 0.00 6.68 12.23%

LDD 0.20 6.00 0.00 6.20 11.35%

AKR 0.40 6.60 0.50 7.50 13.73%

LDK 0.25 6.65 0.60 7.50 13.73%

VV 0.38 6.00 0.35 6.73 12.32%

AAK 0.20 6.60 0.50 7.30 13.37%

PDK 0.46 7.00 1.75 9.21 16.86%

Të tjerat 0.65 1.95 0.90 3.50 6.41%

TOTAL 2.82 47.2 4.60 54.62 100.00%

Tabela 12. Ndarja e hapësirës për subjekte politike në bazë të seksioneve në Koha Ditore 

6.2 ZËRI 

Kjo gazetë nuk ka aplikuar ndonjë formulë për të ndarë hapësirë të barabartë për të gjitha 
subjektet politike pasi që dallimi në mes të hapësirës për subjekte politike dallon 
dukshëm. PDK-së i është dhënë më së shumti hapësirë, rreth 20%, pastaj vjen AAK e 
përcjellë nga LDK. Zëri ka dedikuar më së paku hapësirë për FER dhe LDD, më pak se 
gjysma e hapësirës që i është dedikuar PDK-së. Duke i vëzhguar këto diferenca kaq të 
mëdha në mes të partive mund të thuhet se kjo gazetë ka dështuar që të ketë ndarje 
racionale të hapësirës.  

 

 

Grafiku 34. Ndarja e hapësirës për subjekte politike në Zëri 

 

Partia Politike Faqja e parë Faqja e zgjedhjeve Faqet tjera TOTAL % 

FER 0.07 2.75 0.00 2.82 8.55%

LDD 0.07 3.00 0.00 3.07 9.30%

AKR 0.06 3.85 0.30 4.21 12.76%

LDK 0.11 4.77 0.00 4.88 14.79%

VV 0.07 3.55 0.00 3.62 10.97%

AAK 0.32 4.57 0.50 5.39 16.33%

PDK 0.19 5.67 0.65 6.51 19.73%

Të tjerat 0.20 2.30 0.00 2.50 7.58%

TOTAL 1.09 30.46 1.45 33.00 100.00%

Tabela 13. Ndarja e hapësirës për subjekte politike në bazë të seksioneve në Zëri 

6.3 GAZETA EXPRESS 

Kjo gazetë ka dedikuar hapësirën më të madhe, sidomos në faqen e parë, për të raportuar 
rreth aktiviteteve të AAK-së. Në vendin e dytë dhe të tretë janë renditur LDK dhe PDK. 
Më së paku hapësirë i është dedikuar FER-it dhe Vetëvendosjes me vetëm 7% dhe 8% të 
hapësirës, respektivisht. Ka një diferencë shumë të madhe në mes të hapësirës për partitë 
si AAK, PDK, dhe LDK, dhe partitë tjera si FER, Vetëvendosje, dhe LDD. Prandaj, 
edhe kjo gazetë mund të thuhet se ka dështuar që të ndajë hapësirë në mënyrë më 
proporcionale. 

 

 

Grafiku 43. Ndarja e hapësirës për subjekte politike në Gazetën Express 

 

Partia Politike Faqja e parë Faqja e zgjedhjeve Faqet tjera TOTAL %

FER 0.05 2.55 0.00 2.60 7.09%

LDD 0.05 3.50 0.00 3.55 9.68%

AKR 0.02 5.50 0.00 5.52 15.05%

LDK 0.17 6.00 0.60 6.77 18.46%

VV 0.05 2.95 0.00 3.00 8.18%

AAK 0.87 5.40 0.60 6.87 18.73%

PDK 0.12 6.30 0.00 6.42 17.50%

Të tjerat 0.80 0.35 0.80 1.95 5.32%

TOTAL 2.13 32.55 2.00 36.68 100.00%

Tabela 14. Ndarja e hapësirës për subjekte politike në bazë të seksioneve në Gazetën Express 

6.4 INFOPRESS 

Duke e parë ndarjen në grafikun më poshtë e kemi të qartë se gazeta në mënyrë shumë të 
drejtpërdrejt ka anuar për PDK-në duke dedikuar 40% të hapësirës e cila ka shërbyer në 
këtë gazetë për të informuar lexuesit rreth fushatës elektorale. Një diferencë kaq e madhe 
ka bërë që subjektet e tjera të kenë një hapësirë e cila nuk vlen të komentohet pasi që të 
gjitha këto subjekte kanë mbetur në hije. Vërehet se është shfrytëzuar edhe hapësira e 
gazetës e cila qenë jashtë seksionit për raportime rreth fushatës elektorale. Në artikujt e 
publikuar në këtë gazetë më së shumti është folur për Rexhep Hotin i cili është kandidat 
nga radhët e PDK-së dhe gjithashtu botues i kësaj gazete.  

 

 

Grafiku 44. Ndarja e hapësirës për subjekte politike në Infopress 

Partia Politike Faqja e parë Faqja e zgjedhjeve Faqet tjera TOTAL %

FER 0.10 3.15 0.00 3.25 5.12%

LDD 0.20 5.90 0.00 6.10 9.61%

AKR 0.15 6.70 0.00 6.85 10.79%

LDK 0.40 8.35 0.00 8.75 13.78%

VV 0.20 4.60 0.00 4.80 7.56%

AAK 0.35 3.70 0.10 4.15 6.54%

PDK 1.95 21.15 2.50 25.60 40.31%

Të tjerat 1.05 1.85 1.10 4.00 6.30%

TOTAL 4.40 55.40 3.70 63.50 100.00%

Tabela 15. Ndarja e hapësirës për subjekte politike në bazë të seksioneve në Infopress 

6.5 EPOKA E RE 

Epoka e Re ka dedikuar hapësirën më të madhe PDK-së, me 20.23% të hapësirës totale 
për fushatë. Ndërsa partitë e tjera kanë hapësirë përafërsisht të barabartë e cila sillet prej 
11.28% e deri në 13.82%. Gjithashtu në faqen e parë vërehet hapësirë e ndarë më shumë 
për PDK-në sesa për partitë e tjera. Vërehet se kjo gazetë ka dedikuar hapësirë të 
konsiderueshme për aktivitete të PDK-së edhe në faqe tjera të cilat nuk kanë qenë pjesë e 
seksionit të dedikuar për fushatën elektorale. 

 

 

Grafiku 45. Ndarja e hapësirës për subjekte politike në Epoka e Re 

 

Partia Politike Faqja e parë Faqja e zgjedhjeve Faqet tjera TOTAL %

FER 0.56 7.00 0.00 7.56 11.28%

LDD 0.56 8.70 0.00 9.26 13.82%

AKR 0.66 8.00 0.00 8.66 12.92%

LDK 0.56 8.00 0.70 9.26 13.82%

VV 0.56 7.70 0.00 8.26 12.32%

AAK 0.56 8.00 0.00 8.56 12.77%

PDK 1.16 8.90 3.50 13.56 20.23%

Të tjerat 0.00 1.60 0.30 1.90 2.83%

TOTAL 4.62 57.90 4.50 67.02 100.00%

Tabela 16. Ndarja e hapësirës për subjekte politike në bazë të seksioneve në Epoka e Re 

6.6 KOSOVA SOT 

Më 1 dhjetor vetëm gazeta Kosova Sot ka pasur seksionin e caktuar për kronikën 
zgjedhore, pasi që të gjitha gazetat e tjera këtë kronikë e kanë filluar më 2 dhjetor. Kjo 
gazetë i ka ndarë në tri grupime partitë duke marrë parasysh hapësirën e përafërt që ju ka 
kushtuar. Hapësirën më të madhe ia ka dedikuar dy partive më të mëdha në vend PDK-
së dhe LDK-së me nga 20.81% dhe 19.24% respektivisht. Në grupin e dytë bëjnë pjesë 
Vetëvendosje dhe AAK me nga 15.10% dhe 14.55% respektivisht. Ndërsa në grupin e 
fundit ka futur partitë si FER, AKR, dhe LDD me hapësirë shumë më të vogël se këto dy 
grupet e para. Në anën tjetër, në ballinën e kësaj gazete ka ndarje të barabartë të hapësirës 
për të gjitha subjektet. 

 

Grafiku 46. Ndarja e hapësirës për subjekte politike në Kosova Sot 

 

Partia Politike Faqja e parë Faqja e zgjedhjeve Faqet tjera TOTAL % 

FER 0.40 3.05 0.00 3.45 6.35%

LDD 0.40 4.30 0.00 4.70 8.66%

AKR 0.15 3.75 0.00 3.90 7.18%

LDK 0.40 9.85 0.20 10.45 19.24%

VV 0.40 7.80 0.00 8.20 15.10%

AAK 0.40 7.50 0.00 7.90 14.55%

PDK 0.40 10.40 0.50 11.30 20.81%

Të tjerat 0.60 3.30 0.50 4.40 8.10%

TOTAL 3.15 49.95 1.20 54.30 100.00%

Tabela 17. Ndarja e hapësirës për subjekte politike në bazë të seksioneve në Kosova Sot 

6.7 BOTA SOT 

Raportimi i kësaj gazete është karakterizuar me hapësirë shumë të madhe për aktivitetet e 
Koalicionit për Kosovën e Re dhe numër të madh të artikujve që janë publikuar jashtë 
seksionit të dedikuar për fushatën elektorale. Hapësira për Koalicionin për Kosovën e Re 
ka qenë dukshëm më e madhe si në ballinë, në seksionin për fushatë elektorale, ashtu 
edhe në faqet tjera. LDK dhe PDK kanë gëzuar hapësirë prej 19.27% dhe 16.06% 
respektivisht. Ndërsa partitë si FER dhe LDD kanë merr vetëm 3.21% dhe 5.14% 
respektivisht. 

 

 

Grafiku 357. Ndarja e hapësirës për subjekte politike në Bota Sot 

 

Partia Politike Faqja e parë Faqja e zgjedhjeve Faqet tjera TOTAL %

FER 0.00 0.40 1.10 1.50 3.21%

LDD 0.00 0.75 1.65 2.40 5.14%

AKR 2.95 6.45 7.60 17.00 36.40%

LDK 0.85 2.05 6.10 9.00 19.27%

VV 0.05 2.20 1.30 3.55 7.60%

AAK 1.00 0.90 2.60 4.50 9.64%

PDK 0.70 2.20 4.60 7.50 16.06%

Të tjerat 0.25 0.00 1.00 1.25 2.68%

TOTAL 5.80 14.95 25.95 46.70 100.00%

Tabela 18. Ndarja e hapësirës për subjekte politike në bazë të seksioneve në Bota Sot 

6.8 TRIBUNA SHQIPTARE 

Kjo gazetë ka bërë ndarje proporcionale për subjektet si PDK, LDK, AKR, AAK, dhe 
LDD. Ndërsa për subjektet e reja si FER dhe Vetëvendosje ka bërë dedikim të hapësirës 
dyfish më pak se për subjektet e lartpërmendura. 

 

 

Grafiku 36. Ndarja e hapësirës për subjekte politike në Tribuna Shqiptare 

 

Partia Politike Faqja e parë Faqja e zgjedhjeve Faqet tjera TOTAL % 

FER 0.08 4.50 0.20 4.78 7.91%

LDD 0.08 9.00 0.00 9.08 15.02%

AKR 0.28 9.00 0.50 9.78 16.18%

LDK 0.35 8.50 0.90 9.75 16.13%

VV 0.08 4.50 0.20 4.78 7.91%

AAK 0.08 9.00 0.60 9.68 16.01%

PDK 0.40 9.00 1.00 10.40 17.20%

Të tjerat 1.20 0.00 1.00 2.20 3.64%

TOTAL 2.55 53.50 4.40 60.45 100.00%

Tabela 19. Ndarja e hapësirës për subjekte politike në bazë të seksioneve në Tribuna Shqiptare 

6.9 LAJM 

Gazeta Lajm ka dedikuar hapësirë më së shumti për PDK-në dhe atë duke e bërë këtë 
subjekt të ketë 29.25% të hapësirës që i bie diku afër 12% më shumë se Koalicioni për 
Kosovën e Re që është subjekti me hapësirën e dytë më të madhe. Për LDK-në ka ndarë 
hapësirë prej 14.76%, ndërsa subjektet tjera kanë hapësirë shumë të vogël, rreth 5% deri 
në 8%. Ky është një anim i qartë i kësaj gazete për PDK-në, duke marrë parasysh 
gjithashtu se ka dedikuar hapësirën më të madhe edhe në faqen e parë për PDK-në.  

 

 

Grafiku 37. Ndarja e hapësirës për subjekte politike në Lajm 

 

Partia Politike Faqja e parë Faqja e zgjedhjeve Faqet tjera TOTAL % 

FER 0.70 2.00 0.00 2.70 7.52%

LDD 0.25 1.70 0.00 1.95 5.43%

AKR 0.75 5.50 0.10 6.35 17.69%

LDK 0.45 4.80 0.05 5.30 14.76%

VV 0.40 2.25 0.00 2.65 7.38%

AAK 0.50 2.50 0.05 3.05 8.50%

PDK 2.05 7.50 0.95 10.50 29.25%

Të tjerat 1.00 1.35 1.05 3.40 9.47%

TOTAL 6.10 27.60 2.20 35.90 100.00%

Tabela 20. Ndarja e hapësirës për subjekte politike në bazë të seksioneve në Lajm 

 


